
Ed. 148. Hlefndarálit

um frumvarp til laga um húsaleigu i Reykjavik.

Frá allsherjarnefnd.

Undirrituð allsherjarnefnd, sem háttv. efri deild fól frv. þetta, hefir nú 
eflir fóngum ihugað það.

Nefndinni dylst ekki, að mjög vandasamt er að ganga svo frá frumvarpi 
þessu, að það annars vegar geti náð tilgangi sínum, en gangi hins vegar ekki 
nær rjettindum manna en varið verður.

Þó telur nefndin vafalaust rjett, að háttv. deild samþykki frumvarpið; 
bæði muni það vera að þó nokkru gagni og, þar sem það hefir nú gilt um hrið 
sem bráðabirgðalög, mundi vera viðurhlutamikið að kippa þeim nú þegar burtu, 
á svo vandasömum tíma.

Eins og kunnugt er, hefir nú hin siðustu missiri verið mjög mikil hús- 
næðisekla hjer i bænum, svo að á hinum venjulegu flutningadögum hefir margt 
manna [verið húsnæðislaust, á götunni sem kallað er, og mjög erfitt að ráða 
fram úr þeim vandræðum. Var því nauðsynlegt, ef unt væri, að setja nokkrar 
þær reglur um húsaleigu, er gerðu hægara um eftirlit og úrræði í þessutn vanda. 



Stefnir frumvarpið að þessu, sumpart með þvi að reisa skorður við, að jafn tíðar 
uppsagnir á ibúðum geti átt sjer slað, sem venja er til, og þess vegna minni 
breytingar á flutningadögum, og þá væntanlega þvi samfara færri húsnæðislausir 
og hægra um úrræði, en sumpart með því að reisa skorður við óhæfilegum 
breytingum og gegndarlausri hækkun á leigumála, sem einnig mundi hafa i för 
með sjer meiri ílutninga, auk erfiðleikanna, einkum fyrir allan efnaminni hluta 
almennings.

Aðalákvæði frumvarpsins er því þetta tvent:
Annað það, að óheimilt skuli að segja upp húsnæði, nema sjerstakar 

ástæður sjeu fyrir hendi. Er vandi að kveða á um og álitamál mikið hverjar 
þær ástæður megi vera, svo að gætt sje sanngjarnlega hagsmuna húseigenda i 
hverju einstöku tilfelli og leigutaka alment. Höfum vjer heyrt ýmsar skoðanir um 
það uppi látnar, en komist þó að þeirri niðurstöðu, að ákvæði frumvarpsins sjeu 
þar sem næst við hæfi. Að eins teljum vjer nauðsynlegt að rýmka svo rjett hús- 
eiganda, að hann geti ekki að eins samkvæmt frumvarpinu neytt uppsagnar, sem 
farið hefir fram áður en bráðabirgðalögin voru sett, þegar hann sjálfur þarf á 
húsnæðinu að halda, heldur geti hann og eftirleiðis, með venjulegum fresti, sagt 
upp húsnæði til eigin ibúðar, ef hann sjálfur er húsnæðislaus; enda sker húsa- 
leigunefnd úr. Komum vjer því með breytingartillögu í þessa átt.

Hið annað aðalákvæði frumvarpsins er það, að leggja í hendur húsa- 
leigunefnd úrskurðarvald um allan ágreining um húsaleigu og hámark hennar, 
og teljum vjer ekki ástæðu vera til efnisbreytinga á ákvæðum frumvarpsins 
um það efni.

Samkvæmt framanrituðu ráðum vjer háttv. deild til að samþykkja frum- 
varpið með nokkrum breylingum, sem ekki eru þó efnisbreytingar, aðrar en sú, 
sem að framan er getið, en miða að eins til skýrara og viðfeldnara máls.

BREYTINGARTILLÖGUR 
vorar eru þessar:

1. Við 1. gr. Orðin i 1. línu »og er .. nefndarinnar« falli burt.
2. — - — í stað »borgarleg skyida« komi: 

borgaraskylda.
3. — - — í stað »nefndarmenn skulu« komi: 

skulu nefndarmenn.
4. — “ — Talan »5« i siðari málsgrein falli burt.
5. — - — í stað »sje aðalmaður ... hans í nefndinni« komi:

í forföllum aðalmanns tekur varamaður hans 'sæti í nefndinni.
6. — - _ Orðin »í nefndinni« síðast falli burt.
7. — 2. — í stað »sem hann nú ... halda því« komi:

hans, nema eiganda sje þess brýn þörf til eigin ibúðar.
8. — . — Orðið »þegar« i 2. málsgr falli burt.
9. — - — í stað »sem er húsnæðislaus« komi: 

húsnæðislausan.
10. — 3. — Orðið »niður« falli burt.



11. Við 3. gr. í stað »ef húseigandi sjer um« komi: 
og sett það skilyrði, að húseigandi sjái um.

12. -- . —— í stað »sjerhvert ... er að ræða« komi:
hvert það húsnæði, sem notað er til ibúðar, eitt herbergi eða 
fleiri.

13. í stað wupphæð leigunnar« komi: 
leiguna.

14. í stað »Verð hússins ... legu í bænum« komi:
verð hússins, viðhald og ástand, hitunartæki og stað i bænum.

15. í stað »út af« i 3. málsgr. komi: 
um.

16. — - — t stáð »brotið ... laga« komi:
úrskurðurinn fari i bága við lög þessi á annan hátt.

17. -- . -- t stað »næstan á eftir úrskurðinum« komi: 
næst eftir að úrskurðurinn var feldur.

18. — . -- í stað »liggi fyrir« komi: 
hafl til komið.

19. — 5. — t stað »ákveðið verður af húsaleigunefnd« komi: 
húsaleigunefnd ákveður.

20. — _ — í stað »upphæð húsaleigunnar« komi: 
fjárhæðina.

21. — . — í stað »mismuninn .. hærri leigu« komi: 
muninn á samningsleigunni.

22. — . — í stað »leigugreiðslu ... fer fram« komi: 
þeirri leigu, sem framvegis er greidd.

23. — . — í stað »Ef greidd .. afturkræfur« komi:
Ef leiga fyrir alt leigutimabilið heflr verið greidd fyrir fram, skal sá 
munur afturkræfur.

24. — 7- gr. t stað »einnig öðlast gildi« komi: 
öðlast gildi einnig.

25. -- ------Orðin »svo er komið, að« falli burt.

